
Kitaabni hadiésa afurtama
nawaawiyyii

jedhamu kuni irra filatamaa kitaabban gaggabaabaa hadiisaa
keessa isa tokko. Abbaan isa qopheesses sheekha guddaa
beekamaa abuu zakariyyaa yahyaa sharafuddiin annawaawiyyii
jedhama. Rabbi irraa haajaalatu. Akkana jechuun nama
beekamaatu kitaaba beekama ummata muslimaatiif gumaache
jechuudha.ustaaz gaalii abba boor carraaqa jabaa godhee afaan
keenya afaan oromootti hiikee akka ummanni keenya hadiisa
ergamaa Rabbii mi’aawaa kana afaan isaatiin dubbisee hubatu
godhe. Rabbiin kan kqopheesseefii kan hikes isaan lameenu
irraa haajaalatu, jannataanis galata haa galchuuf. Nutis gulaallee
maxxansaafii karaa interneetiinis raabsinee akka ummata keenya
bira gayu goone. Rabbiin nurraa haaqeebalu. Dhumarratti
ummata keenyaa hundaan keessaattu dargaggootaafii
barattootaan kitaaba kana akka dubbistanii irraa barattan
isinii dhaamsa dabarsina. Jaarraan jirru jaarraa beekkomsaa,
saayinsiifii teeknoloojii waan taheef barnoota islaamaarratti
akka jjajjabaattan isiniin jennaa. Barnootaafii ogummaa
qabdaniinis diin keessan akka tajaajiltan isin yaadachiisna.

Shekh Jamaal shekh Muhammad
shekhjamal@yahoo.com

www.Islamic-invitation.com §0966505857461 KSA Riyaadh

Maqaa Rabbii akkaan mararfataa
akkaan rahmataa godhaa ta’eetiin

Faaruun kan Rabbii gooftaa aalamaati; gadi dhaabaa
samiifi ardii kan ta’e, uumama hundaa gara gaggalchaa,
ergamootas gara ga’eessota cufaa akka isaan
qajeelchanuufi ragaa ifaafi hujjaa ifa galaa ta’een akka
amantii ibsanuuf ergaa ta’eeti. Ni’imaa Isaa hunda
irrattuu isan faarsa. Tola isaatiifi arjummaa Isaa irraas
akka naaf dabalun Isa kadha. Dhugaan gabbaramaan
Allaah tokkicha injifataa, arjaa, araaramaa ta’e malee
akka hin jirre ragaan ba’a. Ammas caalaan keenya
baraa waliin mu’ujizaa yeroo hundaa ta’eefi sunnaa
warra ittiin qajeeluuf ifaa ta’een kabajaman, kan jecha
gabaabaa ergaa bal’aa qabateefi amantii salphaa ta’een
adda ta’an gabricha Rabbii, ergamaa Isaa, jaalalloo Isaafi
caalaa uumamaa ta’uu ragaan ba’a. Rahmanni Rabbiif
nageenyi Isaa isaan irra haa jiraatu; nabiyyoota biraa
irras haa jiraatu. Maatii isaanii hundaafi warra gaggaarii
irras haa jiraatu.

Kana booda: Aliyyi bin Abuu Xaalib, Abdullaah bin

WWW. |S|am |C'| nV|tat|0 n . Com Mas’uud, Mu’aaz bin Jabal, Abuddardaa’i, Ibn Umar, Ibn

Abbaas, Anas bin Maalik, Abuu Hurayraafi Abuu Sa’iid
Alkhudrii irraa £ kallattii hedduun gabaasa hedduun
odeessinee Ergamaan Rabbii 4 ni jedhan: “namni ummata
kiyyaaf jecha hadiisa afurtama waa’ee amantii ishee irraa
ta’e tikse Rabbiin Guyyaa Qiyaamaa garee warra amantii
hubatanii (fuqahaa) fi beektota (Ulamaa) waliin isa kaasa.”
Gabaasa biraatiin immoo “Rabbiin hubataafi beekaa
taasisee isa kaasa” jedhan. Gabaasa Abuddardaa’iitiin
immoo “Guyyaa Qiyaamaa isaafin manguddoo ragaa bahaa
ta’a” jedhan. Gabaasa Ibn Mas’uudiin immoo “balbala
jannataa feeteen seeni isaan jedhama.” Gabaasa Ibn
Umariin immoo “garee beektotaa keessatti galmeeffamee
garee shahiidotaa (wareegamtootaa) keessaan kaafama.”
Odoma kallattiin  hadiisichaa kun baay’atuuyyuu
beektoleen hadiisaa da’iifa ta’uu isaa irratti walii
galaniiru. Beektoleen boqonnaa kana keessatti kitaaba
lakka’amee hin dhumne qopheessaniiru. Namni jalqaba
kitaaba barreesse kan ani bare Abdullaah bin Mubaaraki.
Ergasii Muhammad bin Aslam beekaa nama gaarii san.
Ergasii immoo Alhasan bin Sufyaan Annasaa’ii, Abuu
Bakr Al-aajurrii, Abuu Bakr Muhammad bin Ibraahiim
Al-asfihaanii, Addaaraquxnii, Alhaakim, Abuu Nu’eem,
Abuu Abdurrahmaan Assulamii, Abuu Sa’iid Almaaliinii,
Abuu Usmaan Assaabuunii, Abdullaah bin Muhammad Al-
ansaarii, Abuu Bakr Albayhagqiifi ummattoota duraaniifi
boodaa irraa namoota lakkaa’amanii hin dhumneedha.

Beektolee kanatti hidhachuufi Islaamas tiksuuf jecha
hadiisa afurtama kana walitti gqabuuf Rabbirra filannoo
barbaadeen ture (salaata Istikhaaraa salaateen ture). Hojii
fadaa’ilaa (wanta bu’aan isaa himamu) keessatti hadiisa
da’iifaan hojjachuu irratti beektoleen walii galaniiru.
Kanuma wajjinuu hirkoon kiyya hadiisa kanaa miti; jecha
Ergamaa Rabbii #» kan hadiisa sahiiha keessa jirtuudha:
“namni isin irraa as jiru isa fagoo jirutti haa dhaqqabsiisu.”
Ammas jecha isaanii kan ‘“Rabbiin nama jecha kiyya
dhaga’ee ishee haffazee (qabatee) akkuma dhaga’een ishee
nama biraatti dhaqqabsiise fuula isaa haa ibsu” jedhu fa’i.
Itti aansee immoo beektota irraa nama hadiisa afurtama
kana waan hundee amantii ilaallatu keessatti walitti
qabetu jira. Gariin isaanii immoo furuu’a yookiin damee
ilaallatu keessatti, gariin immoo jihaada keessatti, gariin
immoo zuhdii keessatti, gariin immoo naamuusa keessatti,
gariin immoo khuxbaa keessatti walitti gabetu jira. Hundi
isheetuu kaayyoo gaariidha. Nama ishee karoorfate kana
cufa irraa Rabbiin haa jaalatu. An immoo arba’iinaa kana
irra barbaachisaa ta’e walitti gabuun yaade. Isheenis
hadiisa afurtama kana cufa walitti qabatteedha. Hadiisni
hundi ishee keessa jiruyyuu bu’uura hundee diinii irraa
taateedha. Kan beektoleen ‘Islaamni isarra naanna’a’
yookiin walakkaan Islaamaa, tokko sadaffaan isaa isarra
naanna’a; yookiin waan kana fakkaatu jedhaniidha.
Hadiisa afurtama kana keessatti sahiiha ta’uu isheen

of gaba. Irra hedduun ishee sahiiha Bukhaariifi Muslim
keessa jirti. Yoo Rabbiin fedhe akka ishee haffazuun
laafuufi faayidaan hunda namaa wal ga’uuf jecha sanada
irraa gateen dubbadha. Sana booda jecha ishee dhokattuu
taate hubachiisuudhaaf dabxii (harakaa ishee ibsuu)
hordofsiisa. Nama aakhiraa fedhu cufaafuu sababa hadiisni
kun waan barbaachiftuu of keessatti qabatteefi gosa hojii
khayrii hunda irrattuu dammaqsuu of keessaa gabduuf
hadiisa kana beekuun irraa barbaadama. Kun immoo nama
isa xiinxaleef ifaadha. Hirkoon kiyya Rabbirratti; dhimma
kiyyas gara Isaan hirkisa. Faaruufi ni’imaanis kan Isaati.
Haga qunnamsiisuufi tiksuunis kanuma Isaati.

Ajajaa Mu’uminaa, Abuu Hafs Umar bin Al-Khaxxaab
irraa odeeffamee # ni jedhe: Ergamaa Rabbiitii &

jedhanuun dhaga’e: “dalagaan kan sirrii ta’ee argamu
niyyaadhaani. Nama hundaafuu wanta inni niyyatetu jira.
Namni godaansi isaa (niyyaadhaan) gara Rabbiifi Ergamaa
isaata’e, godaansi isaa (mindaadhaanis) garuma Rabbiitiifi
Ergamaa [saati. Namni godaansi isaa gara duniyaa ishee
argatuu yookiin dubartii ishee fuudhuu taate godaansi isaa
(mindaadhaanis) garuma waan itti godaaneeti.”!

1 Yaadan Umdat Al-ahkaam keessatti haasa’e deebiseen asittis dubbadha.
Hadiisni kun Islaama keessatti seera bu’uuraa guddaa ta’e of keessaa qaba.
Innis niyyaa yoo ta’u, madaalli dalagaa isa irratti hundaa’a. Niyyaa bakka
lamatti qooduun ni danda’ama. Isaanis: Ikhlaasaafi niyyaa dalagaa ittiin
adda baasanuudha. Ikhlaasa jechuun waan dalaganuun mindaa Rabbiin bi-
raa barbaadanii dalaguudha. Namni ikhlaasa qabu akka wanti Rabbiin biraa
hunda irra caalu sirriitti beeka. Kanaafuu bu’aa addunyaa barbaachaaf jecha
dalagaa khayrii hin dalagu. Wanti uumama biraa akka baduufi kan Rabbii
hafaa akka ta’e ni beeka. Rabbiin ni jedhe: “Wanti isin biraa ni dhuma. Wanti
Rabbiin biraa immoo hafaa dha. Isaan obsaniif mindaa isaanii irra gaarii
waan isaan dalagaa turaniitiin isaan mindeessina” (An-nahl: 96). Namni
kana beeke immoo hojiin isaa hundinuu kabajaa nama biraa barbaacha ta’uu
bira tarti; akkasumas faayidaa duuniyaa duubatti dhiifti. Fedhii lubbuutiin
deemuu irraas ni duroomti. Sawaabuma Rabbii barbaacha qofaaf jecha hoj-
jata. Rabbiin ni jedhe: “Nama (duniyaa) jerjertuu taate kana fedhu, ishee
keessatti nama feeneef waan feene jerjersina. Ergasii Ibidda jahannam ar-
rabsamaa, darbamaa ta’ee kan seenu isaaf goona. Nama Aakhiraa fedhee
haala dhugoomsee jiruun hojii ishee isiif hojjate, warra san hojiin isaanii
galateeffatamaa ta’eera” (Al-israa’i: 18-19). Yoo niyyaan inni kun bade ho-
jichi guutummaan guutuutti ni bada. Walumaa galatti hanginni ikhlaasaa ho-
jii diinii hunda ni jeeqa; sheekoleefi sheekolee wal lolchiise. Daa’iifi daa’ii
walitti naqa. Kanaafuu Rabbiin sodaannee fuula isaa barbaachaaf qofa haa
dalagnu. Niyyaan inni lammaffaa immoo gosa hojii adda baasuuf tajaajila.
Fakkeenyaaf salaata sunnaafi waajiba adda baasuuf nu gargaara. Dhiqan-
naa aadaafi kan janaabaa adda foo’uuf tajaajila. Inni kun ammas mutaaba’aa
yookiin Rasuula hordofuu keessattis ga’ee guddaa gaba.

1



HADIISA AFURTAMMAN NAWAAWWII

Hadiisa kana kan gabaase dura bu’aa hayyoota hadiisaa
kan ta'an lamaan Abuu Abdullaah Muhammad bin
Ismaa'iil bin Ibraahim bin Mugiiraa bin Bardizbah Al-
Bukhariifi Abuu Al-Huseyn Muslim bin Al-Hajjaj bin
Muslim Al-Qusheyriyyi An-neysaabuuriyyi kitaabolee
isaani sahiiha ta’an keessatti gabaasani.

Waan hadiisicha irraa fudhatamu

€) Dalagaan tokko fayyaa ta’ee argamuufi baduun isaa
niyyaa irratti hundaa’a.

¢) Dalagaan heeyyamamaa ta'e kamiyyuu niyyaa
gaariidhaan yoo dalagame ibaadaa ni ta'a.

) Namni Muslimaa dalagaa hunda keessatti niyyaa isaa
sirreeffatee (jaalala Rabbii barbaachaaf) dalaguu
barbaachisa.

(1) Niyyaan dalagaa kamiifuu ulaagaa isa bu’uuraati.
Garuu daangaa dabree ittiin shayxaanni nama seenuu
hin gabu.

(h) Niyyaan bakki ishee qalbii dha; kanaafuu afaaniin
ishee jedhuun bida’aa dha. Kan imaam As-shaafi’iin
salaata jalgaba irratti ni jedhama jedhaniiruun irraa
odeeffamu kijiba malee isaan eessattuu hin jenne.

() Nama argisiifachuufi dhageessisiifachuu irraa
eeggachuun dirqgama. Akkasumas hojii mindaan

Rabbii ittiin barbaadamu addunyaaf jecha dalaguu
irraa eeggachuun barbaachisaa dha. Sababni isaas
kun hundinuu badii guddaa ta’a.

@) Dalagaa qalbiitti bakka guddaa kennuu qabna.

(!) Godaansi dalagaa guddaa ta’uu hubanna.

ni jedhe: ‘Guyyaa tokko odoo nuti Ergamaa Rabbii &2
bira teenyuu namni tokko kan uffanni isaa akkaan adiifi
rifeensi isaa akkaan gurraacha ta’e kan mallattoon imalaa
isa irratti hin mul’anneefi nurraa namni tokkollee isa hin
beekin tokko dhufee Nabiyyii 4 bira taa’e. Jilba isaa gara
jilba isaaniitti hirkisee ganaa harka isaa sarbaa isaanii irra
kaa’ee “yaa Muhammad! Waa’ee Islaamaa irraa natti
himi” jedhe. Ergamaan Rabbii & “Islaamni dhugaan
gabbaramaan Rabbiin malee akka hin jirre, Muhammad
immoo Ergamaa Rabbii akka ta’e ragaa bahuu, salaata
sirnaan salaatuu, Zakaa kennuu, Ramadaana soomuu, yoo
(Ka’abaa dhaquuf) karaa gara isaa dandeesse manicha
hajja’uudha” jedhaniin. ‘Dhugaa jette’ jedheen. Dubbiin
isaa nu dingisiise; gaafatee ka’ee dhugaa jette jedha.
‘Waa’ee limaanaa irraas naaf himi’ jedheen. “Rabbiifi
maleeykota Isaatti, kitaabota Isaatti, ergamoota Isaatti,
guyyaa dhumaatti, qadara (murtii Rabbiitti) gaariis
ta’ee hamaatti amanuu dha” jedhaniin. ‘Dhugaa jette”
jedheen. ‘Waa’ee lhsaanaa (toltuu) naaf himi’ jedheen.
“Akka waan argituutti Rabbiin gabbaruu dha. Yoo ati
Isa arguu baattellee, Inni si arga” jedhaniin. ‘Waa’ee
Guyyaa Qiyaamaa naaf himi’ jedheen. “Waa’ee ishee
irraa gaafatamaan gaafataa caalaa wanti inni beeku hin
jiru” jedhaniin. ‘Waa’ee mallattoowwan ishee naaf himi’
jedheen. “Gabrittiin gooftaa ishee da’uu, hiyyeeyyiin
kopheefi uffata hin gabne kan tiksee re’ootaa turan

HADIISA AFURTAMMAN NAWAAWWII

ijjaarsa gamoo keessatti kan wal dorgoman arguu keeti”
jedhaniin. Ergasii ni deeme. Nutis yeroo hanga ta’e ni
turre. Sana booda (Nabiyyiin SAW) “yaa Umar! Namni
na gaafataa ture eenyuun akka ta’e beektaa?” naan jedhan.
‘Rabbiifi ergamaa Isaatu beeka’n jedheen. “Inni Jibriil
ture. Dhimma amantii (diinii) keessanii isin barsiisuuf
isin bira dhufe” naan jedhan. Muslimtu gabaase.

Waan Hadiisicha irraa fudhatamu

€§) Muhammad Xiyyoo hiika hadiisa kanaa Riyaada
keessatti hike jalatti ni jedhe: Mu’iminoonni bifa
ofii isaaniitii wal waamaniin Nabiyyicha & akka hin
waamne Rabbiin Qur’aana keessatti dhorgeera. Jibriil
Nabiyyii maqgaa isaaniitiin kan waame eenyummaa ofii
dhoksuuf ta’uutu mala yookiin immoo ajajni Qur’aanaa
kun kan maleeykota hin ilaallanne ta’uu danda’a.

U) limaana jechuun hundeewwan amantichaa amananii
fudhachuuyoota’u, [slaamni immoo ajajoota shari’aa
raawwachuudha. Lamaanuu yaadmireewwan walitti
hidhaa qgabu gaban. limaanni Islaamaan alatti,
Islaamnis iimaanaan alatti fudhatama hin gqabu.
Iddoon bakka wal bu’anii itti hojjatanis ni jira.

¢) Namni Muslimaa kamillee jecha tawhiidaa
(shahaadaa) arraba isaatiin jechuu, qalbii isaatiin
dhugoomsuufi ergaa isheetti hojjachuu qaba.

(1) Gaaffiifi deebii Nabiyyiifi Jibriiliin gidduutti
godhame keessatti, sirni mariifi gaafiifi deebiin itti
gaggeeffamu, akkasumas tooftaan barataan barsiisaa
isaatti ittiin dhihaatu calaqqiseera.

) Jibriil Nabiyyii € fuuldura taa’uun isaa, iddoo ilmiin
itti kennamu kabajuuniifi sirnoota iddoo ilmiitti
eegamuu gaban nutti mul’isa.

(1) Guyyaan murtii yoom akka ta’e yeroo isaa Rabbiin
eenyuufillee hin ibsine. Garuu guyyaan murtii akka
dhihaate kan akeekan mallattooleen baay’een ni jiru.
Mallattoolee kanneen keessaa dhufaatiin lisaafi Dajjaal,
dhiyaan bahuun aduufi kkf warreen gugurdoo dha.

¢) Wanti ilma namaa jalaa dhokatu hunduu Rabbiin
hin dhokatu. Kanaafuu Muslimni Rabbiin guddaan
na argaara jedhee amanuu qaba. Akkasumas waan
dalagu hunda keessatti Rabbiin bir*achuu qaba.

Abuu Abdurrahamaan Abdullaah bin Umar bin Al-
Khaxxaab irraa odeeffamee & ni jedhe: Ergamaa Rabbiitii
42 jedhanuun dhaga’e: “Islaamummaan waa shan irratti
ijaarame: Rabbiin malee dhugaan gabbaramaan akka
hin jirreefi Muhammad Ergamaa Rabbii akka ta an
ragaa ba uu, Salaata sirnaan salaatuu, Zakaa kennuu,
manicha (Ka’abaa) Hajjii dhaquufi Ramadaana
soomuudha.” Bukhaariifi Muslimtu gabaasan.

Abuu Abdurrahmaan Abdullaah bin Mas'uud irraa
Odeeffamee 4 ni jedhe: Ergamaan Rabbii <2 kan dhugaa
dubbataafi dhugeeffamaa ta'an nuuf odeessan: “tokkoon
keessan uumamni isaa garaa haadha isaa keessatti guyyaa

afurtamatti bishaan saalaa ta’ee walitti qabama. Ergasii
fakkaataadhuma sanaan (guyyaa afurtamatti) dhiiga itite
ta’a. Ammas ergasii fakkaataadhuma sanaan (guyyaa
afurtamatti) gumaa foonii (foon hanga alalfatamuu) ta’a.
Sana booda maleykaan itti ergamee lubbuu isa keessatti
afuufee himoota afuritti ajajama: isaanis soorata isaa,
umurii isaa, hojii isaatiifi nama salphataa yookiin milkaa’aa
ta’uu barreessuudha. Rabbii isa gabbaramaan dhugaa Isa
malee hin jirreen kakadhee tokkoon keessan hanga gidduu
isaatiifi gidduu ishee hanga dhudhumaa malee hin hafnetti
hojii warra jannataa hojjata. Galmeen isaa isa irratti
dursee hojii warra ibiddaa hojjatee ishee seena. Ammas
tokkoon keessan hanga gidduu isaatiifi gidduu ishee hanga
dhudhumaa malee hin hafnetti hojii warra ibiddaa hojjata.
Galmeen isaa isa irratti dursee hojii warra jannataa hojjatee
ishee seena. Bukhaariifi Muslimtu gabaasan.

Haadha mu’umintootaa, Ummu Abdullaa Aa’ishaa irraa
odeeffamee # ni jette: Ergamaan Rabbii 4 ni jedhan:

HADIISA AFURTAMMAN NAWAAWWII

“namni ajaja keenya kana keessatti waan isarraa hin taane
itti dabale isarratti deebifama.” Bukhaariifi Muslimtu
gabaasan. Gabaasa Muslim keessatti immoo “ramni hojii
nuti itti hin ajajin hojjate isarratti deebifama” jedha.

Abuu Abdullaah Annu’umaan bin Bashiir irraa
odeeffamee # ni jedhe: Ergamaa Rabbiitii
jedhanuun dhaga’e: “dhugumatti halaalli ifa galaadha;
haraamnis ifa galaadha. Jidduu isaanii immoo wantoota
wal fafakkaatoo hedduun namootaa hin beeknetu jiru.
Namni wantoota wal fafakkaatoo kana dhiise dhugumatti
amantii isaatiifi kabajaa isaatiifis qulqullaa’eera. Namni
wantoota wal fafakkaatoo keessa seene immoo haraama
keessa seeneera. Inni akka tiksee naannoo daangaa irra
tiksuu kan keessa isaa (seentee) dheeduutti dhihaattuuti.




20

HADIISA AFURTAMMAN NAWAAWWII

Dhaga’aa! Mootolii hundaafuu daangaatu jira. Dhaga’aa!
Daangaan Rabbii immoo waan inni haraama godheedha.
Dhaga’aa! Qaama keessa foon muraa wabhiitu jira. Yeroo
isheen tolte gaamni hunduu tole; yeroo isheen baddes
gaamni hunduu bade. Dhaga’aa! Isheen qalbiidha.”
Bukhaariifi Muslimtu gabaasan.

Abuu Ruqgayyaa Tamiim bin Aws Addaariyyi irraa odeeffamee
# ni jedhe: Nabiyyiin £ ni jedhan: “amantiin (Islaamaa) toltuu
waliif yaaduudha.” ‘Eenyuuf?’ jenne. Ni jedhan: “Rabbiif,
kitaaba Isaatiif, Ergamaa Isaatiif, dura bu’oota Muslimaatiifi
cufa Muslimaatiif.” Muslimtu gabaase.

HADIISA

199529 3 Mat! (gaudg () J gy dama Oig 4Ll N| A3 ¥ O |gutguis

HADIISA AFURTAMMAN NAWAAWWII

P G V) agllgoly @asles o lgouac UL (olad 3¢ 3IS3
[V :03)] @lesay [YO:03,] o5kl olgy - (A Lad aldl (Ao @galowsmg

Ibn Umar irraa odeeffamee 4 ni jedhe: Ergamaan
Rabbii 4 ni jedhan: “hanga namoonni ‘Rabbi malee
dhugaan gabbaramaan hin jiru; Muhammad immoo
ergamaa Rabbiiti’ jechuu ragaa ba’an, salaata sirnaan
salaataniifi zakaa kennanitti ittiin loluun ajajame. Yeroo
kana raawwatan dhiiga isaaniitiifi qabeenya isaanii,
waan haqa isheetiin ta’e malee, narraa tiksataniiru.
Qormaanni isaanii immoo Rabbii ol ta’erra jira.”

Bukhaariifi Muslimtu gabaasan.

Abuu Hurayraa, Abdurrahmaan bin Sakhr irraa odeeffamee
# ni jedhe: Ergamaa Rabbiitii ¢ jedhanuun dhaga’e:
“waan an irraa isin dhorge irraa fagaadhaa; waan an itti isin
ajaje immoo hanga dandeessaniin hojjadhaa. Wanti warra
isiniin duraa balleesseyyuu gaaffii baay’isuu isaaniitiifi
nabiyyoota isaanii irratti wal dhabuu qofa.” Bukhaariifi

IISA

Muslimtu gabaasan.

Abuu Hurayraa irraa odeeffamee & ni jedhe: Ergamaan
Rabbii 4 ni jedhan: “Rabbiin ol ta’e gaariidha; (hojii
irraas) gaarii malee hin geebalu. Ammas Rabbiin
waanuma ergamoota ajajetti Mu’umintoota ajaje. Rabbiin
ol ta’e ni jedhe: ‘yaa ergamootaa waan gaggaarii irraa
nyaadhaatii dalagaa gaarii hojjadhaa.” Ammas Rabbiin
ol ta’e ni jedhe: ‘yaa warra amantan! Gaggaarii waan
nuti isin soorree irraa nyaadhaa.” Sana booda waa’ee
namichaimala dheeressuu, kanrifeensi mataaisaa fajaajaa,
dhukkaa’aa ta’e harka isaa gara samiitti dheeressee ‘yaa
Rabbi!, yaa Rabbi!’ jedhu, kan nyaanni isaa haraamaa,
dhugaatiin isaa haraamaa, uffannaan isaa haraamaafi
haraamaan dhangi’ame dubbatanii “akkamumatti isaaf
geebalama” jedhan. Muslimtu gabaase.

Abuu Muhammad Alhasan bin Aliyyi bin Abuu Xaalib,
akaakayyuu (ilmoo ilmoo) Ergamaa Rabbiitiifi

¢ jaalallee
isaanii kan ta’e irraa odeeffamee & ni jedhe: Ergamaa
Rabbii & irraan “waan si shakkisiise dhiisii gara waan si hin
shakkisiifneetti dabi” jechuu haffaze. Tirmiziifi Nasaa’iitu
gabaasan. Tirmiziin hadiisicha ‘hasan sahiiha’ jedhe.

Abuu Hurayraa irraa odeeffamee 2 ni jedhe: Ergamaan
Rabbii & ni jedhan: “namni tokko waan isa hin ilaallanne
(isa hin galchine) dhiisuun Islaamummaan isaa toluu
irraayi.” Hadiisichi hasani. Tirmiziifi namoonni biroos
bifa kanaan gabaasaniiru.

Abuu Hamzaa, Anas bin Maalik, tajaajilaa Ergamaa
Rabbii ¢ irraa odeeffamee & ni jedhe: Nabiyyiin £
ni jedhan: “tokkoon keessan hanga waan lubbuu isaatiif
jaalatu obboleessa isaatiifis jaalatutti hin amanu.”

Bukhaariifi Muslimtu gabaasan.

Ibn Mas’uud irraa odeeffamee 2 ni jedhe: Ergamaan
Rabbii £ ni jedhan: “dhiigni nama Muslimaa waa sadan
tokkoon maleetti halaala hin ta’u: nama erga fuudhee
zinaa godhe, lubbuun lubbuudhaan, nama amantii isaa
dhiisee jamaa’aa irraa adda ba’eedha.” Bukhaariifi
Muslimtu gabaasan.

Abuu Hurayraa irraa odeeffamee & ni jedhe: Ergamaan
Rabbii ¢ ni jedhan: “namni Rabbiifi guyyaa Aakhiraatti
kan amanu ta’e gaarii haa dubbatu yookiin haa callisu.
Ammas namni Rabbiifi guyyaa Aakhiraatti kan amanu
ta’e ollaa isaa haa kabaju. Ammas namni Rabbiifi
guyyaa Aakhiraatti kan amanu ta’e keessummaa isaa haa
kabaju.” Bukhaariifi Muslimtu gabaasan.

Abuu Hurayraa irraa odeeffamee £ ni jedhe: ‘namichi
wahii Nabiyyiidhaan 4 ‘naaf dhaami’ jedhe. “Hin
dallanin” jedhaniin. Ammas yeroo baay’ee deddeebise.
“Hin dallanin” jedhaniin. Bukhaariitu gabaase.

Abuu Ya’alaa Shaddaad bin Aws irraa odeeffamee & ni
jedhe: Ergamaan Rabbii ¢2: ni jedhan: “Rabbiin waan
hunda keessattuu gaaromsuu barreesseera (dirqgama
godheera). Yeroo ajjeeftan ajjeechaa bareechaa.
Yeroo gorraatanus gorraasuu gaaromsaa. Tokkoon

keessan hablee isaa haa qarfatu; gorra’amtuu isaas haa
bogachiisu.” Muslimtu gabaase.

Abuu  Zarri  Jundub bin Junaadaatiifi Abuu
Abdurrahmaan Mu’aaz bin Jabal irraa odeeffamee % ni

jedhan: Ergamaan Rabbii 4 ni jedhan: “bakkuma jirtu
hundattuu Rabbiin sodaadhu. Badii duukaa achumaan
khayrii hordofsiisil. Haala gaariidhaan namoota waliin
jiraadhu.” Tirmiziitu gabaase. Hadiisichi hasan jedhe.
Nuskhaa garii keessatti immoo hasan sahiiha jedhe.

Abul Abbaas Abdullaah bin Abbaas irraa odeeffamee
# ni jedhe: ‘guyyaa tokko duuba Ergamaa Rabbiin
# ture. Ni jedhan: “yaa gurba! Ani himootii wahiin si

1  Kana jechuun yeroo dogongortee badii hojjatte badii sanarra hin turi-
nii toltuu hojjadhuudha. Namni si’a tokko balleesseera jedhee isa duukaa
ooluu hin gabu. Ariitiin tawbachuutu irraa eegama.

@

barsiisa: Rabbiin tiksi inni si tiksa; Rabbiin tiksi fuuldura
keetti isa argita. Yeroo kadhattu Rabbiin kadhu. Yeroo
gargaarsa barbaaddu Rabbirraa barbaadi. Ummanni
odoma si fayyaduu irratti walii galaniiyyuu waan
Rabbiin siif barreesseen malee si hin fayyadanuu beeki.
Yoo si miidhuu irratti walii galanis waan Rabbiin sirratti
barreesseen malee si hin miidhanuus beeki. Qalamiin ol
kaafamteetti; waraqaanis gogdeetti.” Tirmiziitu gabaase.
Hadiisichi hasan sahiiha jedhe. Gabaasa biraatiin immoo
ni jedhan: “Rabbiin tiksi fuuldura keetti isa argita. Yeroo
bal’inaa keessa gama Rabbiitti beekami; yeroo cingii si
beeka. Beeki! Wanti si bira tare kan si tuqu hin taane;
wanti si tuqes kan si bira taru hin taane. Tumsi obsa
waliin, gaawwi banamuun rakkoo waliin ta’uufi dhiphina
wajjin bal’inni akka jiru beeki.”

Abuu Mas’uud Ugbaa bin Amr Al-ansaarii Al-badrii
irraa odeeffamee & ni jedhe: Ergamaan Rabbii & ni
jedhan: “haasawa nabiyyoota duraanii kan namoonni itti

dhaqgaban irraa tokko ‘ogga hin qaanfanne waanuma
feete hojjadhu’ kan jedhutu jira.” Bukhaariitu gabaase.

Abuu Amr, Abuu Umraas jedhameera Sufyaan bin
Abdullaa irraa odeeffamee 2 ni jedhe: ‘yaa Ergamaa
Rabbii! Islaama keessatti jecha ani isin malee nama
biraa hin gaafanne wahii natti himaa’n jedhe. Ni
jedhan: “Rabbitti amane jedhii ergasii achirratti gadi
dhaabbadhu.” Muslimtu gabaase.

Abuu Abdillaah Jaabir bin Abdillaah Al-ansaarii irraa

odeeffamee & ni jedhe: namni wahii Ergamaa Rabbii

42 gaafatee ni jedhe: ‘meef naaf himaa! Yeroon salaata
dirgamaa shanan salaate, Ramadaana soome, halaalli
halaala ta’uu isaa amaneefi haraamnis haraama ta’uu
amanee irraa fagaadhee homaa sana irratti dabaluu
dhiise jannata nan seenaa?’ “Eeyyee” jedhan. Muslimtu
gabaase. Hiikti haraama haraamomsuu jedhu irraa
fagaachuudha. Halaala halaalomfachuu jechuun immoo
eeyyamamaa ta’uu isaa amananii hojjachuudha.

Abuu Maalik Haaris bin Aasim Al-ash’arii irraa
odeeffamee & ni jedhe: Ergamaan Rabbii €& ni jedhan:

“qulqullinni walakkaa iimaanaati. Alhamdu lillaah
(faaruun kan Rabbiiti) jechuun immoo madaala guutti.
Subhaanallaafi Alhamdulillaan immoo lama guutti;
yookiin immoo waan jidduu samiifi dachii guutti.
Salaanni ifaa calangisuudha. Sadagaan immoo ragaadha.

Obsis ifa madda irraa dhufuudha. Qur’aanni siif ragaadha
yookiin sirratti ragaadha. Hundi namaatuu ganamaan
ba’ee lubbuu isaa daldaala; ishee bilisoomsa yookiin
immoo ishee halaaka.” Muslimtu gabaase.

Abuu Zarri Alghifaarii irraa odeeffamee 4 ni jedhe:

Nabiyyiin & waan Rabbii isaanii irraa odeessan keessatti
Rabbiin ni jedhe: “yaa gabroota koo! Ani miidhaa
ofirratti haraama taasiseera. Jidduu keessanittis haraama
isa godheera; kanaafuu wal hin miidhinaa. Yaa gabroota
koo hundi keessanuu jallataadha nama ani qajeelche
malee; qajeeluma narra barbaadaa isinin qajeelcha. Yaa
gabroota koo! Hundi keessanuu beela’aadha nama ani
nyaachise malee; nyaatanarrabarbaadaaisininnyaachisa.
Yaa gabroota koo hundi keessanuu daaraadha (huccuu
dhabaadha); uffannaa narra barbaadaa isinin uffisa.
Yaa gabroota koo isin halkaniifi guyyaa ni dogongortu;
ani immoo dilii hundaa nan araarama. Araarama
narra barbaadaa isiniifin araarama. Yaa gabroota koo!
Isin na miidhuutti dhagqabdanii ana hin miita